
CONGREGATIO GENERALIS CXXV 

18 novembris 1964 

Exc.mus P. D. P E R I C L E S F E L I C I , arch. tit. Samosatensis, Ss. Concilii 
Oecumenici secretarius generalis: 

Congregationem generalem 125 moderabitur em.mus ac rev.mus 
D. card. Iacobus Lercaro, arch. Bononiensis. 

In hac congregatione distribuetur declaratio de Ecclesiae habitudine 
ad religiones non-christianas, de qua fiet suffragatio, iuxta formam quae 
durante congregatione indicabitur, feria VI próxima. 

Hodie hic erit ordo procedendi: fient suffragationes circa modos 
respicientes reliqua capita de Ecclesia, nempe capp. VI, VII et VII I ; 
deinde procedetur ad reliquas suffragationes circa propositiones singulas 
schematis de institutione sacerdotali; et prosequetur, uti patet, discepta-
tio circa schema declarationis de educatione christiana. 

Quídam Patres aliquas explicationes scripto et oretenus postulave-
runt circa habí tum deferendum in sessione publica ab episcopis. Iam 
descriptus est in Ordine Servando in sessione publica, et etiam in 
Intimatione; sed ad maiorem claritatem dico habitum episcoporum, ab-
batum, esse rochetum, amictum, pluviale álbum et mitram ex tela alba. 
Sic omnia dubia sublata sunt. 

Communico vobis, Patres, exitum suffragationis ultimae, heri perac-
tae, circa schema de institutione sacerdotali; ni fallor erat IV. 

Praesentes votantes 1.996 
Dixerunt placet 1.773 

non placet 10 
placet iuxta modum 213 

et, ut video, nullum suffragium nullum, nisi forte errem. 

Lego nomina eorum qui verbum faceré postulaverunt circa schema 
declarationis de educatione christiana: em.mus ac rev.mus D. card. Pau-
lus Aemilius Léger, arch. Marianopolitanus in Canadá; et, nomine plu-
rium, exc.mi DD. Iacobus Malone, ep. aux. Youngstoniensis in Stat. 
Foederatis Americae Septemtrionalis; Arturus Rivera, ep. aux. S. Salva-

toris in San Salvador; Lucas Olu Nwaezeapu, ep. Warriensis in Nigeria; 
Aloisius Henriquez, ep. aux. Caracensis in Venezuela; Georgius Beck, 
arch. Liverpolitanus in Anglia; Nicolaus Schneiders, arch. Makassarensis 
in Indonesia; Hoa Hien, ep. Dalatensis in Vietnam; Paulus Muñoz-Vega, 
ep. coad. Quitensis in Aequatore; Ioannes Pohlschneider, ep. Aquisgra-
nensis in Germania; Godefridus Okoye, ep. Portus Harcurtensis in Ni­
geria; Antonius Abed, arch. Tripolitanus Maronitarum in Líbano; An­
tonius Nwedo, ep. Umuahiaensis in Nigeria; Ioseph Dammert, ep. 
Cajamarcensis in Peruvia; Benignus Chiviboga, ep. Latacungensis in 
Aequatore; Augustinus Lopes, ep. Portalegren.-Castri Albi in Lusitania. 

Deinde, nomine tantum proprio, exc.mi D. D. Eugenius Beitia, ep. 
Santanderiensis in Hispania; Carmelus Canzonieri, ep. Calatayeronensis 
in Italia; Laurentius Jager, arch. Paderbornensis in Germania; Placidus 
Cambiaghi, ep. Novariensis in Italia; Bernardinus Pinera, ep. Temucen-
sis in Chilia; Hugo Donohoe, ep. Stocktoniensis in Statibus Foed. Ame-
ricae Septemtrionalis; Ioannes McEleney, ep. Kingstonensis in Jamaica; 
Marcus McGrath, ep. S. Iacobi Veraguensis in Panamá; Syrus Silvestri, 
ep. Fulginatensis in Italia; Bohdan Bejze, ep. aux. Lodzensis in Polonia. 

Patres venerabiles, exc.mi Patres conciliares, qui concelebraturi sunt 
cum Summo Pontífice sabbato próximo et qui iam omnes admoniti sunt, 
rogantur venire in hanc Basilicam crastina, hora 17 ut, cum magistris 
caeremoniarum, experimentum aliquod faciant concelebrationis. 

Si ingressus principalis huius Basilicae est clausus, poterunt introire 
in portam quae dicitur a Sancta Martha, ubi est imago mortis, ita ut 
bene intelligant, nam vocabatur praecise « porta mortis » illa; sed in hoc 
casu est porta vitae, uti patet. 

Lego nunc textum suffragationis circa modos respicientes cap. VI 
schematis de Ecclesia. Videatis pag. 13 [c/. pag. 136-137]. 

His ómnibus lectis, Patres venerabiles, quaeritur a vobis: An placeat 
expensio facta a commissione doctrinali circa Modos, cap. VI respicien­
tes cum correctionibus supra indicatis? Patres venerabiles, rogo vos ut 
vestris sedibus, quantum possibile est, stetis, ita ut numerus suffragan-
tium sit semper idem. Gratias. 

Moderator: Nunc proceditur ad disceptationem circa declarationem 
de educatione christiana. 

1 

E M . M U S P. D . PAULUS AEMILIUS CARD. LÉGER 
Archiepiscopus Marianopolitanus 

Venerabiles Patres, 

Rebus ómnibus bene perpensis, puto melius esse hoc schema com-
missioni remittere ipso primo scrutinio ut, Patrum animadversionibus 
auditis, commissio illud profunde melioret pro próxima sessione. 

Haec mea opinio fundatur primo in analysi circumstantiarum con-
cretarum in quibus hoc momentosum schema in disputatione venit. 
Mihi apparet nos non amplius tempus sufficiens nec forsitan vires ne-
cessarias habere ad hoc schema debita cum cura examinandum, ad emen-
dationes adaequatas praeparandas atque Patribus proponendas. 

Non decet, fateor, in nimia celeritate textum approbare qui pro 
multis annis erit, ut ita dicam, charta educationis christianae iuventutis 
et studiorum superiorum in Ecclesia. Iam dictum est in hac aula nos 
non satis attentionem praebuisse iuventuti; altera ex parte, sat evidens 
est pluribus, haberi in Ecclesia aliqua crisis studiorum superiorum. 

Praeterea, dum multum 1 incommodum video in remitiendo schema 
commissioni immediate post disceptationem, timeo ne schema spem 
decipiat multorum qui in campo educationis vel investigationis scientifi-
cae laborant. 

Sane, textus schematis quasdam óptimas propositiones continet quae 
servari poterunt. Tamen, schema inspiratione caret atque multa e gra-
vissimis problematibus educationis praetermittit vel nonnisi superficia-
liter tractat. 

Nunc, autem, in mea oratione, dúo dicere vellem relate ad studia 
superiora in Ecclesia: 

1. Problema coordinationis et cooperationis universitatum catholi-
carum. Miror schema nihil concretum proponere ad coordinationem et 
cooperationem universitatum catholicarum promovendas. Nemo est qui 
non videt momentum cooperationis et coordinationis virium catholica­
rum in campo indagationis scientificae praesertim in scientiis theolo-
gicis, biblicis, philosophicis, sociologicis. Hodie potestates publicae agno-
scunt modo valde concreto momentum particulare talis coordinationis 
in scientiis quae progressum Civitatis respiciunt. Eodem modo non est 
parvi momenti pro Ecclesia curare de planificatione indagationis scien­
tiarum sacrarum, si problemata sua doctrinalia apte et sine mora sol­
vere firmiter intendit. 

Propono ergo ut praecipuum munus Sacri Dicasterii qui de studiis 
curat sit illam cooperationem et coordinationem multis et diversis me-
diis modernis fovere, praesertim instituendo congressus et consultatio-
nem scientistarum atque proponendo attentioni universitatum catholi­
carum totius mundi problemata urgentiora doctrinae vel vitae scientifi­
cae Ecclesiae. 

2. Problema libertatis investigationis scientificae. Iam plures Patres 
rogaverunt in hac aula ut Concilium proclamet necessitatem sanae liber­
tatis investigationis scientificae. Haec vota Patrum, vota subsequantur 
ipsorum multorum scientistarum qui inde ab initio huius Concilii sperant 
Vaticanum II quaedam principia de libértate indagationis scientificae 
prolaturum esse. Haec vota Patrum et scientistarum, nisi fallor, non 
adhuc in textibus Concilii inscripta sunt. Praesens autem schema quod 
de studiis superioribus tractat, optimus locus est ubi expleri possunt 
haec vota. 

Animo peculiariter attento, Commissio considerare deberet quae-
stionem libertatis in campo scientiarum sacrarum. Irreparabilia damna 
oriri possent pro Ecclesia, si haec libertas in tuto non poneretur. Ete-
nim, in mundo nostro ubi omnia et praesertim scientiae tam celeriter 
evolvunt, magis magisque in dies nova et numerosa problemata et qui­
dem quandoque difflcillima ponuntur Ecclesiae. Haec autem problemata 
Ecclesia recte solvere sperare non poterit, nisi debita cum libértate pe-
riti studia sua prosequi possunt. In nostra enim humana conditione, uti 
saepe dictum est, libertas indagationis est conditio sine qua non pro-
gressus omnium scientiarum. 

Sane, novae tendentiae et inventa quae, necessario, ex investigatione 
in campo scientiarum sacrarum exsurgunt a competenti Ecclesiae aucto­
ritate diiudicanda sunt ut distinctio fíat inter, ut ita dicam, zizaniam et 
frumentum. Haec praesentia Magisterii in campo investigationis est 
originale, perutile, immo necessarium elementum scientifici progressus 
in Ecclesia. 

Ut autem illa Magisterii praesentia omnes fructus afferat, necesse 
est, uti patet, ne praepropere nec cum diffidentia agatur, sed ut imprimís 
investigatio excitetur et foveatur. Incitamenta enim quae ab auctoritate 
dantur ad investigationes prosequendas dialogum fovent inter theologos 
et ipsam auctoritatem, mutuas incomprehensiones tollunt, reprehen­
siones inútiles vel saltem faciliores reddunt et ita verum progressum 
promovent. 

Ómnibus patet quantum adiutorium fuit nostro Concilio benévola 
hortamenta ab auctoritate ecclesiastica data apud illos qui in campo litur-

gico, bíblico et oecumenico laboraverunt. Quantum nostro Concilio pro-
fecerunt illa verba a Pío XII prolata de libértate illorum qui res bíblicas 
investigant: « Ne restaño dunque molte, e di grande importanza, nella 
cui discussione e spiegazione si puó e si deve liberamente esercitare l'in-
gegno e l'acume degli interpreti cattolici, perché ognuno per la sua 
parte rechi il suo contributo a vantaggio di tutti, a un crescente progresso 
della sacra dottrina, a difesa e onore della Chiesa »...2 

Proponerem ergo ut in eodem sensu, prudenter sed clare, proclame-
tur in nostro schemate libertas indagationis in ómnibus scientiis sacris. 
Ad huius modi declarationem formulandam quaedam elementa, sane 
latius exponenda et etiam complenda, apud Secretariatum tradam. Dixi. 

In textu scripto tradito: 1 nullum. 2 (A.A.S., 35, p. 346). 
Animadversiones additae: 
In doctrinis de quibus certe constat quod sint de fide tenendae, cultores 

scientiarum sacrarum libértate frui et uti debent. lilis pertineat cum zelo, pru-
dentia et fidelitate investigare ea omnia quae ad doctrinam et institutionem Ec­
clesiae pertinent, sicut et ea quae, ab Ecclesia definita, tamen meliorari et com-
pleri possent. 

IV. De institutione catechetica. Institutio catechetica est sicut anima totius 
educationis christianae et scholae. Non decet ergo in schemate de scholis catholicis 
problemata institutionis catecheticae praetermitti. His ultimis annis, ortum est 
in Ecclesia, uti scimus, desiderium magnum alicuius renovationis in hoc campo 
quod magna spes fit. Sicut loquimur de motu litúrgico et de motu bíblico ita etiam 
loqui possumus de motu catechetico. Oportet ergo ut Concilium occasionem ra-
piens huius schematis, impetum etiam maiorem det huic motui. Et hoc quidem 
non sine magna necessitate. Fides enim alicuius hominis in periculo ponetur in 
aetate suo adulto si inadaequatam institutionem catecheticam in pueritia sua 
recipit. Scio problema institutionis catecheticae iam in schemate « De pastorali 
episcoporum muñere » tractatum esse. Credo tamen de novo ibi et quidem fusius 
tractandum esse, ratione attenta praesertim ofEciorum illorum qui immediate in 
scholis responsabilitatem huius institutionis assumunt. Propono ergo ut, ex pro-
fesso, institutio catechetica in aliqua paragrapho tractetur. 

Secretarius generalis: Procedamus, Patres venerabiles, ad suffraga­
tionem circa Modos respicientes cap. VII schematis de Ecclesia, scil., 
« De índole eschatologica Ecclesiae peregrinantis eiusque unione cum 
Ecclesia caelesti ». Videatis pag. 15 [cf. pag. 149-150]. 

Porro quaeritur, Patres: An placeat expensio facta a commissione 
doctrinali circa Modos cap. VII respicientes, cum supradictis correctioni-
bus? Placet an non placet? 

E X C . M U S P. D. IACOBUS MALONE 
Episcopus tit. Alabandensis, aux. Youngstoniensis 

Fratres conciliares et amici adstantes, 

Loquor nomine 80 Patrum ex diversis nationibus, praesertim tamen 
ex Statibus Foederatis Americae Septemtrionalis. 

Intra limites schematis, nunc ad quasdam propositiones reducti, 
declaratio de christiana educatione nobis acceptabilis esse videtur. Proin­
de, nobis placet. Attamen liceat mihi indicare suggestiones tres sequen-
tes, quibus forsan schema ameliorari possit: 

1. Melius esset si documentum, de quo agitur, ad mentem ipsius 
commissionis, formam ampliorem haberet. 

2. Distinctio societatem inter et rem publicam seu statum, praecise 
etiam in consequentiis quoad educationem prolis, sublinietur. 

3. Relationes inter eos, qui de educatione prolis curam habere tenen­
tur, profundius indicentur. 

En ratione: Ad primum, i. e. ad evolutionem schematis: Osten-
dantur melius rationes cur ii, qui de educatione curam gerunt, officium 
et ius ad educationem prolis habeant. Detur et ratio philosophica et 
theologica, ita ut schema appareat ut synthesis quaedam officiorum et 
iurium ad educationem spectantium, quae non tantum a catholicis, sed 
etiam ab ómnibus hominibus bonae voluntatis intelligi possit. 

Ad secundum, i. e. ad distinctionem inter societatem et rem publi­
cam et ad consequentias huius distinctionis: Societas, conceptus socia-
lis, designat etiam ipsum populum uni tum, sicuti anglice dicitur: « We 
the people ». Alia ex parte, res publica seu status est instrumentum so-
cietatis immo politicum. Status seu res publica est brachium politicum 
ipsius societatis seu populi unid. Tali in consideratione, societas et 
status non simpliciter coincidunt. 

Status tenetur serviré populo unito. Non est sibi finis, nec omnia iura 
societatis habet. Status hoc in sensu non est dominus civium suorum. 
Functio status determinatur a populo unito, i. e., a societate ipsa. 

Haec distinctio, ad educationem prolis applicata, sequentia im-
portat: 

a) status non habet sic dictum monopolium educationis. Ubi 
autem e contra status et societas identificantur, status non raro, immo 
saepe monopolium educationis tenet et exercet; 

b) ex distirictione inter societatem et statum sequitur, statum 
non habere ius origínale proprie dictum ad educationem ipsam. Quam-
vis, una ex parte, status voluntatem populi de re educationis sequi tenea-
tur. Alia ex parte, status ius et officium habet, ad curandum, ut cives 
sicut cives, ad officia in statu ipso praeparentur; 

c) ex ipsa hac distinctione inter societatem et statum, clare se­
quitur refutado monopolii status de re educationis, e. g., contra digni-
tatem et officia parentum, qui libere scholam pro prole sua eligere de­
bent. Sequitur etiam in re publica pluralistica, parentes habere ius obti-
nendi iustitiam et aequitatem, ita ut munus suum implere possint, sicuti 
iam ab em.mo card. Spellman dictum est. 

Ad tertium: i. e. ad explanationem relationum eorum ad invicem, 
qui partes in educatione habent. Schema clariorem perspectivam exhi-
beat relate ad relationes, quae inter eos vigent qui partes in educatione 
tenent. Nominatim nominentur Ecclesia, status, familia, et parentes, 
associationes privatae, scholae, magistri et educatores, necnon educa-
trices, administratores et ipsi educandi. Relationes istae ad mentem 
Litterarum Encyclicarum Papae Pii XI, Divini Illius Magistri, explanan 
possent. Evolutio harum relationum necessaria esse videtur, quia schola 
non simpliciter extensio familiae, magistri non simpliciter mere delegati 
familiae, schola denique non est simpliciter instrumentum status, et 
ita porro. 

Conclusio: Omni cui cura est de educatione, tenet officium proprium 
et legitimum in ipsa educatione praestanda et unusquisque sub suo pro-
prio respectu ad educationem ordinatur et, per hoc, etiam ab aliis in 
competentia sua limitatur. Fundamentalis ergo distinctio inter ipsum 
populum unitum et brachium suum politicum, i. e. statum, inservire 
potest ut confusiones in materia educationis melius vitentur. Dixi. 

Secretarius generalis: Patres venerabiles, vobis notum fació exitum 
suffragationis peractae: 

Praesentes votantes 2 . 1 3 1 
Dixerunt placet 2 . 1 1 4 

non placet 1 2 
placet iuxta Modum 4 

Suffragium nullum ! 

Ergo expensio modorum quoad cap. VI est probata a congregatione 
generali. Nunc velitis audire correctiones admissas circa cap. VII I et 
ultimum. Videatis fasciculum, pag. 22 [cf. pag. 168-171]. 

24 

Ergo quaeritur, Patres: An placeat expensio facta a commissione 
doctrinali circa Modos, cap. VIII respicientes, cum correctionibus supra 
indicatis? Placet an non placet? 

3 

E X C . M U S P. D . ARTURUS RIVERA DAMAS 
Episcopus tit. Eegiensis, aux. S. Salvatoris in America 

Venerabiles Patres, 

Loquor nomine plus quam 40 episcoporum. Exc.mus relator qui 
textum novissimum declarationis de educatione christiana nobis expli-
cavit et commendavit, de eius vexata elaboratione quaedam innuit. 
Quibus attente perspectis fieri non potest quin commissioni de studiis 
et seminariis de labore diuturno peracto ex toto corde gratiae agantur 
et una simul petitio exhibeatur, ut accurate et benigne consideret vota 
nova quae proferre liceat circa ipsius textus definitivam redactionem. 

1. Non videntur validae rationes quibus mentio explícita de scholis 
ex titulo declarationis expuncta est, cum ipsa commissio hunc titulum 
vindicaret, et recte quidem, in examine animadversionum a Patribus 
missarum, ut in priore schemate Propositionum legitur, pag. 18. 

Nunc autem de « Educatione » tantum christiana titulus loquitur 
et quaestio gravissima et actualis de scholis catholicis fere abscondita 
exhibetur, quod multis Patribus displicet, qui valde desiderant, ut pro­
blema fere ubique urgens, sincere et aperte a Concilio nostro tractetur. 
Eo vel magis quod inde ab initio hoc argumentum in ómnibus praece-
dentibus redactionibus schematis ex único titulo, scil. « de scholis catho­
licis » in lucem ponebatur. Educatio christiana multo latius patet quam 
schola catholica, de qua praecipue sermo fieri debet. Sufficere videtur, ut 
de educationis principiis agatur veluti in introductione vel in prolego-
menis ex quibus fundamenta doctrinae de scholis hauriuntur. Si haec 
res ardua est et difficultatibus plena eo magis urgetur conciliaris decla­
ratio secura, certa, clara. 

2. Stylus et modus loquendi huius novae declarationis in non pau-
cis magis pastoralis et oecumenicus evasit quod laudandum est. Sed hac 
in re saepius ultra modum commissio processisse videtur, ita ut haec 
declaratio appareat documentum nimis infirmum et debile. E. g., in n. 2 
loco affirmationis apertae et firmae iuris nativi et divini Ecclesiae in 
opere educationis propriorum filiorum, de quo tantum ex obliquo in n. 6, 
et relate ad cuiusvis confessionis scholas sermo fit, habetur tantum obla-

tio adiutricis operae educationis erga omnes gentes. ítem quoad scholas, 
Ecclesia collaborationem tantum offert parentibus proprium ius ad 
scholas condendas et eligendas prosequentibus (n. 4); catholicorum offi­
cium urgetur collaborationem praestandi societati civili in istius muñere 
educandi et instituendi cives (n. 5). De proprio iure Ecclesiae scholas 
condendi et regendi iterum ex obliquo tantum in n. 7 tractatur: fovendo 
tantum — idque cum clausulis — scholas catholicas. Non pauca alia 
momentosa de scholis indirecte vel implicite tantum tanguntur uti liber­
tas, media sustentationis, scholae neutrae, confessionales, mixtae etc. 
Gravissima quaestio de habitudine auctoritatis civilis in societate plura-
listica ad ius et factum educationis et institutionis ne innuitur quidem. 
Tota declaratio hac forma exarata apparet pia exhortado, benévola obla­
do et cauta affirmatio, potius confusa et velata. 

In aliis schematibus manifesta fit huiusmodi spiritus remissionis; 
sed in hac declaratione verum nocumentum evadit: nam inimicos ad 
risum movet et ad actionem infensam in materia scholarum prosequen-
dam vel instituendam fere provocat; indiferentes in societate hodierna 
pluralistica religionum et confessionum ab iniustitia sociali hac in re 
nullatenus retrahit; amicos autem et fideles, qui, propter liberalismi laici 
diffusam mentem, de scholis catholicis iam saepe non recte sentiunt, 
non solum non confirmat in vera doctrina et strenua promptaque actuo-
sitate, verum etiam infirmitate et animi demissione afficit, quatenus hac 
declaratione potius bona voluntas urgetur quam vindicado iuris nativi 
quod gravissimum officium imponit. Quod potius máximum periculum 
pro educatione et institutione catholica secumfert praesertim nostris in 
regionibus. 

3. Peropportunum esse videtur, ut Concilium Oecumenicum in hac 
declaratione explicitam mentionem faciat de máximo momento quod 
scholis attribuendum est in opere propagationis et defensionis fidei. 
Quamvis enim in non paucis regionibus haec operositas ab auctoritate 
civili quoque iam 1 impugnetur, for ti animo difficultatibus occurrendum 
est, cum diuturna experientia teste certe constet, apud non paucos po-
pulos praesertim recentioris progressionis unicam fere vel saltem effica-
ciorem viam societatis christianae aedificandae seu conservandae consi-
stere in christiana institutione puerorum et puellarum; quod fieri potest 
sive in scholis litterariae conformationis sive etiam in sic dictis scholis 
professionalibus, quibus adulescentes et futuri operarii a materialismo 
atheo servantur. 

Nobis successoribus apostolorum munus incumbit, ut strenue veri-
tatis testes simus in mundo. Mundus autem et fideles nostri in hoc gra-
vissimo negotio scholarum quod máximum habet momentum pastorale 

quia máximum est instrumentum educationis et formationis christianae, 
doctrina et norma omnino clara et firma indigent. Nostrum est, vene-
rabiles Patres, hanc doctrinam et normam sine ambagibus, prudenter 
quidem, sed viriliter et genuine declarare tamquam boni pastores qui 
gregem forti animo defendunt et substantiali cibo pascunt ...2. Dixi. 

In textu scripto tradito: 1 deest. 2 Concludo: Cum agatur de « de-
claratione » tantum, non datur locus enucleandi in ea doctrinam de re schola-
stica. Verum, omnia huius rei capita quae nostris diebus momentum pastorale 
grave induunt, brevibus, claris et certis verbis edicantur, ut commissioni et la-
bori postconciliari aptum et substantiale fundamentum praebeatur. Quod ut fíat, 
commissionis conciliaris membra enixe rogamus. 

Secretarius generalis: Patres venerabiles, transeamus ad suffragatio­
nes reliquas circa propositiones schematis de institutione sacerdotali. 
Velitis videre pag. 16, nn. 13-15 [cf. vol. III, pars VII, pag. 544-545]. 
Placet, non placet an placet iuxta modum? 

4 

E X C . M U S P. D. LUCAS OLU CHUKWUKA NWAEZEAPU 
Episcopus Varriensis 

Venerabiles Patres, 
Licet decisionem laudemus quaestionem tractandi de educatione 

christiana et non tantummodo de scholis catholicis, timemus nihilominus 
ne in ampliore hac consideratione, momentum urgensque necessitas scho­
larum catholicarum in lucem vix ponerentur. Nam in Patria nostra didi-
cimus magna beneficia a scholis catholicis collata, proptereaque vellemus 
venerabilibus Patribus exponere quae nos peculiari modo hac in re experti 
sumus, quam multis ex rationibus universalis applicationis esse credimus. 

1. Quam veré dictum est in declaratione nostra quod ministerium 
scholae catholicae sit apostolatus veri nominis! Aptissimum instrumen­
tum revera est ad evangelizandos et salvandos homines. Inde ab initio, 
evangelii praecones in finibus nostris scholam aedificare solebant in qua 
missam pro pusillibus suorum gregibus celebrabant. Praetereuntibus an-
nis, circa hanc scholam communitas christiana pedetentim aucta est. Ubi 
in principio habebatur solummodo schola una eaque parva, hodie multae 
scholae, veraque multitudo fidelium necnon magnae ecclesiae videntur. 
Immo, paren tes pagani libenter mittunt filios suos ad scholas catholicas. 

Hodie multi qui scholas nostras frequentant sunt non-christiani qui 

dum primis litterarum elementis imbuentur in fidem catholicam instruen-
tur. Alii parentes filios suos adducunt adhuc infantes ut baptizentur, 
firmiter iam in animis habentes eos postea ad scholam catholicam mit-
tere. Omnes sex episcopi in Nigeria nati, non solum e scholis catholicis 
sunt profecti sed etiam uno excepto in domibus achristianis erant nu­
trid. Ad has scholas a parentibus nostris nos Africani missi sumus eo 
quod christianos nos fieri volebant. Procul dubio hi parentes nostri, 
tum christiani tum non-christiani studio scholarum catholicarum ardent 
easque catholicas remanere ex animo peroptant. 

2. In declaratione nostra parentes catholici admonentur de officio 
suo mittendi filios ad scholas catholicas si hae adsunt. Attamen, si 
schola, v. g., est inferior nomineque tantummodo catholica, quomodo 
possumus parentes coerceré ad huiusmodi scholam filios suos mittere? 
Niti debemus ut scholae nostrae catholicae sint praestantissimae et 
valor earum ómnibus clare eluceat. Parentibus debent bonis rationibus 
instrui cur omnino oportet filios suos mittere ad scholas catholicas, et 
has in declaratione nostra inscribi volumus. Haud necessarium in Ni­
geria videtur ut parentes de obligatione sua admonerentur, nam cum 
gaudio mittunt filios suos ad scholas catholicas propter institutionem 
cum intellectualem tum religiosam tum moralem. Quod si non quidem 
crederent, non committerent filios suos ad scholas catholicas quia aliae 
scholae non desunt. Etiam parentes Islamici filios suos mittunt ob rao-
ralitatem et disciplinam quam ibi inveniri putant. Si cum his qualita-
tibus scholae nostrae floreant tune parentes eas pro filiis semper desi-
derabunt. 

3. Pergratum nobis esset si Concilium affirmaret etiam quod schola 
catholica non est instrumentum proselytizendi per media improba et 
inhonesta. Etenim vero in scholis nostris fidem catholicam utique do-
cemus sed nunquam alumnis nolentibus ñeque eis quorum parentes 
sunt inviti. Libertas religiosa observatur et observan debet in scholis 
catholicis. Parentes achristiani qui mittunt filios suos ad scholas nostras 
volunt eos baptizan et vivere ut catholicos; dicunt enim: « Nosmetipsi 
nimis in aetate sumus provecti, at filios nostros liben ter damus ». Pro­
testantes vel Islamistae qui filios suos mittunt, eos separare possunt 
hora instructionis religiosae ad suam propriam fidem sequendam. Et 
cum multae scholae catholicae per orbem terrarum alumnos habent 
acatholicos, Concilium hanc rem ómnibus clarare debet 

4. Dicitur in relatione solum decem vel viginti pro centesima parte 
puerorum catholicorum educari in scholis catholicis. At in patria nostra 
fere omnes pueri catholici in scholis catholicis sunt. Gratias propterea 

agimus Deo et etiam variis rei publicae gubernatoribus in Foederatione 
Nigeriae qui semper magna cum generositate opes scholis praestant et 
quidem semper agnoverunt iura parentum in educatione prolis. Cre-
dimus nos quod commoda tum populi tum patriae máxime promoven-
tur quando Ecclesia et parentes cum harmonía cooperantur inter se et 
cum rei publicae moderatoribus in operibus educationis, et quod con­
fiscado scholarum catholicarum a Statu esset non tantummodo contra 
commoda omnium sed et contra iustitiam ipsam. 

5 et ultimo. Alii forte sunt episcopi qui putant onus scholarum ca­
tholicarum nimis esse onerosum; considerent tamen experientiam prae-
teritorum centum et quinquaginta annorum! Ubi systema scholarum 
sine religione impositum erat ibi multi fidem amiserunt. Ubi sunt ma-
gnae multitudines hominum ex stirpe christiana qui non amplius sunt 
christiani ibi videtis malos et nefastissimos effectus systematis quod 
Deum non agnoscit. E contra, in aliis communitatibus ubi scholae catho­
licae florent cum auxilio et benevolentia rei publicae, ibi invenitis ma-
gnum fervorem apud populum, multasque vocationes tum sacerdotales 
tum religiosas. Verum omnino est quod penes Ecclesiam praeter scho-
lam catholicam alia habentur instrumenta educationis christiana; atta­
men, sine scholis educatio christiana revera esset valde difficillima et 
periculo infidelitatis obnoxia. Dixi. Gratias. 

In textu scripto tradito: 1 Etiam de libértate religiosa Concilium debet clare 
dicere quod ubi exsistit systema scholarum statalium, ibi moderatores rei publicae 
debeant instructionem religiosam puerorum secundum voluntatem parentum pro­
moveré et custodire. Ecquidem haec est ius parentum naturale, perniciosis mori-
bus hac in re aliquarum nationum non obstantibus. 

Secretarius generalis: En textum suffragationis VI, pag. 18, nn. 16-18 
[cf. vol. III, pars VII, pag. 545-547~\. Placet, non placet, placet iuxta 
modum? 

Attendatis, Patres! Lego exitum suffragationis I I et I I I hodie per-
actae, nempe quoad modos respicientes capp. VII et VII I schematis 
de Ecclesia. 

Cap. VII : Praesentes votantes 2.131 
Dixerunt placet. 

non placet 
2.127 

4 

Ergo expensio modorum quoad cap. VII placuit. 

Quoad cap. VII I et ultimum. 
Praesentes votantes . 
Dixerunt placet 

2.120 
2.096 

23 
1 

non placet 
Suffragium nullum 

Ergo omnia capita schematis de Ecclesia [plausus] probata sunt. Sed 
non sufEcit, Patres. 

Iam cum hoc ordo permittat, moderatoribus visum est sufíragationi 
supponere integrum schema. Quod fiet crastina. Et hodie distribuetur 
vobis iam paratum totum schema ita emendatum de Ecclesia... distri­
buetur vobis. Revera typographi miracula fecerunt [plausus]. Super 
illud schema fiet crastina initio congregationis suffragatio finalis con-
gregationis generalis cum duplici formula, placet et non placet. 

In libello iam scriptum est « de quo disceptabitur in sessione pu­
blica ». Sed hoc hypothetice dictum est, si placuerit congregationi ge-
nerali crastina et Summus Pontifex in hoc consenserit. Sed non poterat 
fieri bis idem labor. Quapropter illa phrasis interpretanda est sensu 
hypothetico. Crastina igitur fiet suffragatio finalis schematis de Ecclesia 
cum duplici formula, placet et non placet. Et erit ultima in congrega-
tione generali. Gratias. 

E X C . M U S P. D . A L O I S I U S E D U A R D U S H E N R I Q U E Z J I M É N E Z 

Episcopus tit. Lamdiensis, aux. Caracensis in Venezuela 

Venerabiles Patres, Observatores et Auditores! 

Schema propositionum de educatione catholica parum placet, quia 
nimis conservativum, parcatis mihi verbulum; 1 quod hucusque factum 
fere canonizat, quaestiones gravissimas effugit et nihil novi affert pro 
renovatione, « aggiornamento », educationis catholicae. 

Certe, si duobus prioribus schematibus de scholis catholicis compa-
retur, hae propositiones progredere videntur; nam illic tota solutio 
gravissimi problematis evangelizationis et educationis hodiernae iuven-
tutis tantum in scholis sic dictis confessionalibus collocare videbatur. 
Nam2 hae propositiones totum ambitum educationis respicere inten-
dunt, ut scribitur enim in prooemio, et in n. 2. 3 

Attamen in bonis intentionibus remanet; in his bonis intentionibus, 
quae, ut aiebat S. Theresia a Iesu, inferno replent. Ea etenim 4 quae 
sub n. 5 traduntur non veré5 videntur sufficientia. 

5 

Puncta vero 6 fundamentaría, neurálgica ut sic dicant, non tangun-
tur; et quia, a saeculis factum, totum pondus evangelisationis et educa­
tionis iuventutis in scholis catholicis reponitur, quamquam hodie má­
xima pars iuventutis, etiam catholicae, in nostris scholis non educetur. 

In campo educationis, gravia problemata tam in ordine iuris, quam 
in ordine facti ante nos insurgunt. 

Ecclesia a Christo Domino missionem accepit evangelizandi omni 
creaturae usque ad consummationem mundi. Iterum, utpote mater fide-
lium, officium et ius habet filios educandi in fide ad vitam divinam par-
ticipandam, ideoque ut ad veré humanam et superna tur alem perfectio-
nem perveniant. 

Ad hanc missionem et officium adimplenda scholae certe sunt media, 
sed tantum media ad evangelizationem, et in ordine mediorum rema-
nere debent; quamvis nonnumquam tamquam fines in se ipsis tractare 
viderentur. 

Exinde patet tantopere uti debent, ipsisque prae aliis mediis pri-
matum praebere, in quantum veré eficaces sunt ad mundi hominum-
que evangelizationem; e contra, si in determinatis adiunctis, vel regio­
nibus vel temporibus, ipsae scholae confessionales minus efficaces ap-
pareant ad missionem et munus evangelizationis adimplendum, ipsis 
etiam derelictis, alia media efficaciora invenire oportet. Ipsa missio 
divina a Christo accepta ad hoc nos cogit. 

In medio Aevo, quia societas civilis impervia erat, Ecclesia, ut mu­
nus suppletorium, mundi occidentalis totam educationem assumit. Sed 
in modernis civilibus societatibus, hoc munus Status reassumit, qui 
etiam ad illud implendum media efficacissima, sive technica sive pecu­
niaria possidet. 

Immo Status hodierni conscii sunt officium habere promovendi opera 
educationis et culturae et non tantum « ad parentum ius et officia tuenda 
atque ipsis adiutorium praebendum », sed et praecipue ad proprios 
cives efformandos secundum mores, traditionesque nationales, et hoc 
ut postulatum boni communis. Et non tantum sunt conscii, sed, proh 
dolor! in non paucis nationibus ius ad educationem exclusivum habere 
contendunt. 

Quamvis totalitarismum educationalem Status reiicere debemus; 
tamen hodiernae societati civili ius ad proprios cives convenienter effor­
mandos negare non possumus. 

Ómnibus consideratis clarissime patet in societate hodierna, munus 
suppletivum Ecclesiae in campo educationali magis magisque restringi; 
cum e contra munus et officium evangelizationis in toto ambitu educa­
tionali et culturali, graviora et urgentiora fieri. 

Praesentia Ecclesiae totum ambitum educativum et culturalem, velut 
ad intra, luce Christi illuminare oportet. 

Máxima pars puerorum et iuvenum, etiam catholicorum, scholas 
publicas frequentant; numerus vero alumnorum nostrarum scholarum, 
ne quidem in proportione incrementi catholicorum in mundo, crescit. 
Ne fallamur, Ecclesia, ñeque numero ñeque mediis technicis et pecu-
niaribus societati civili in campo educativo aemulari potest. Nostrae 
scholae sunt et erunt perpulchri « horti conclusi » nimio amore culti, 
sed quorum fructus ad evangelizationem mundi in dies, proh dolor!, 
decrescere videntur. 

Proinde, quamvis scholae confessionales in mundo hodierno adhuc 
ad. evangelizationem, christianamque educationem aptam instrumenta 
remaneant; attamen, in Concilio, sereno ac vigilanti animo studere de-
bemus an scholae nostrae ad totius iuventutis evangelizationem ac edu­
cationem et ad totius ambitus educationis christianam transformatio-
nem omnino suficientes, et efficaces sint. Nam de ipsarum sufHcientia 
dubia nos torqueri poterunt, si máxima pars puerorum et iuvenum 
etiam catholicorum extra nostras scholas educentur, et si in non paucis 
nationibus aditus ipsarum pauperibus fere clausus sit, quia stipendia, 
pensiones ut aiunt, solvere non possunt. Ideoque educationem catho­
licam fideli crisi subiicere debemus ut in toto campo educationali prae­
sentia Ecclesiae non solum technice, sed etiam caritatis et evangelicae 
paupertatis testimonio efficacior evadat. Autocritica nos cogeré debe­
ret, ut inefBcacibus derelictis, insufficientia compleamus et efíicaciora 
ad. evangelizationem amplectemus. 

Ecclesia fere abest ab scholis publicis, quae hucusque cum diffiden-
tia, suspicione, ac timore, et non solum quia periculum ideologicum, 
sed quia velut aemulae, visae sunt. Valde solliciti pro nostris scholis, 
magnum agrum educationis in mundo derelinquimus. Si ab educatione 
ad culturara ascendimus praesertim ad artes et litteraturam, Ecclesiam 
fere totaliter absentem in ipsis invenimus. Publicas scholas ut aemulas 
considerantes magistros et professores catholicos, qui ipsas ab intra 
transformare poterint, sufficienti numero efformare non curavimus. Ipsi 
in scholis publicis et in universitatibus civilibus veluti ut derelicti a 
nobis, immo fere ut proditores educationis catholicae, aliquomodo se 
sentiunt. 

Nunc vero in Concilio alte et clare nostrum gratum animum ipsis 
patere debemus, nam si Ecclesia adhuc in campo educationali et culturali 
societatis civilis praesens sit, ab ipsis, quae in scholis et publicis univer­
sitatibus, testimonium Iesu Christi praebentibus, máxima in parte de-
betur 

Concludo. Quoad propositiones propono quas etiam 132 Patres 
inter quos cardinales subscripserunt* 

1) Nos educationi catholicae9 sincera et fideli crisi subiciatur, ut 
ipsa veré idónea et efficax pro evangelizatione mundi efficiatur. 

2) Ad magisterium in scholis publicis necnon in universitatibus ci-
vilibus, inter nostros iuvenes, vocationes suscitentur, ad ipsum assu-
mendum alliciantur, culturaliter, scientifice, et apostolice efformentur, 
et ad hunc finem ubi desuní, etiam instiíuía apía conslituantur. 

3) Mediis socialis communicationis, praesertim radio televisivis, in 
ámbito educationali et praesertim in evangelizatione et instructione ca-
techetica utentur, et ad hoc organizationes etiam internationales consti-
tuantur, vel foveantur. 

4) Ut sacerdotes ad evangelizationem et muñera pastoralia desti-
nentur, laici catholici pro nostris scholis numero semper maiori assu-
mantur. 

5) Omnium nostrarum scholarum aditus pauperibus re vera pa-
teant; si selectio fiat, qualitativa sit non chrematistica. 

6) Ut in ómnibus nostris scholis verum testimonium caritatis et 
paupertatis mundo praebeatur. Dixi. Gratias. 

In textu scripto tradito: 1 deest. 2 Nunc. 3 Scribitur enim in 
prooemio: « Ecclesia vi divinae suae missionis transformationi ac praesertim edu­
cationis evolutioni atque amplia tioni opem ferré nunc quoque debeat» ... et in 
n. 2: « Ecclesia ómnibus populis confirmat sinceram suam voluntatem adiutricem 
praestandi operam in universo educationis campo, ut uniuscuiusque populi filii 
educationem propriae indoli ac culturae, patriisque traditionibus accommodatam 
recipiant et ad altiorem veritatum cognitionem perducantur. 4 vero. 
5 deest. 6 deest. 7 Multa in hoc Concilio de praesentia Ecclesiae 
in mundo locuti sumus; sed de praesentia Ecclesiae in publica educatione obliti 
fuimus. Et hic, ubi Ecclesia déficit, praesentia marxismi est veré actuosa et multi-
plex. In mundo occidentali communismus, non inter operarios, sed inter studen-
tes et intellectuales et artistas máxime progreditur. Si in mundo hodierno cen­
tena millionum puerorum ac iuvenum attingere non possumus, quousque tándem 
fere omnes nostras vires impendentes prosequemur in nostris « hortis conclusis » 
cultivandis, dum in vera et ampia evangelizatione iuventutis deficimus? Et alia 
quaestio. Sacerdotum numerus magis magisque imminuitur, sed necessitates pa­
storales et evangelizationis de die in diem crescunt. Decena millium sacerdotum in 
scientias et artes profanas docendo occupantur. Cura ipsa spiritualis etiam in no­
stris scholis catholicis, ut ex fructibus dignoscitur, non raro déficit. Hinc quae­
stiones: 1. Defectus vocationum sacerdotalium, qui a non paucis scholis catho­
licis patiuntur, an forte non oriatur a deficienti cura spirituali alumnorum, vel 
a selectione alumnorum non propter dotes morales et intellectuales, sed propter 

divitias re vera facta? 2. An urgentibus necessitatibus pastoralibus, cum « paupe­
res petunt panem et non est qui frangeret eis », adhuc fovere debeamus per 
muí tos sacerdotes in nostris scholis profana docentes, an e contra ad ipsas laicos 
catholicos aptis dotis praeditos, assumere et vocare debeamus, sacerdotibus curam 
spiritualem relinquendo? 3. An in ómnibus nostris scholis, collegiis et universi­
tatibus caritatis et evangelicae paupertatis verum et reale testimonium mundo 
praebeatur? 8 Ad modum conclusionis haec propono: Schema penitus 
reficiatur. 9 Ut educatio catholica. 

[Subscripserunt etiam} Raúl card. Silva Henriquez; J. Humberto card. Quin­
tero, arch. Caracas; L. Manresa Formosa, ep. Quezaltenango; J. Sisón, coad. Nueva 
Segovia; J. Rojas, aux. Trujillo in Venez.; E. Corripio, ep. Tampico; S. García, vic. 
ap.; A. Henriquez, aux. Caracas; J. J. Bernal, arch. Ciudad Bolívar; J. Pulido, 
arch. tit. Cirro; F. Gonzales, ep. Maracay; J. All Lebrün, ep. Valencia Venez.; 
R. Primatesta, ep. San Rafael; A. Pérez, ep. Barcelona in Venez.; J. Mayer, ep. 
Santa Rosa in Arg.; A. Zarza, ep. Linares; V. Costantini, ep. Sessa Araunca; V. 
Alvarez Tena, ep. Apatzingán; J. Patria, aux. Beauvais; J. Landriault, ep. Hearst; 
M. Tato, ep. Santiago del Estero; G. Almici, aux. Brescia; A. Granados, aux. 
Toledo; M. McGrath, ep. Santiago di Veraguas; F. Spanedda, ep. Bosa; J. Robles, 
ep. Tulancingo; F. Romo, ep. Torreón; A. Szymanski, ep. tit. Cerasonte; A. Ló­
pez Aviña, arch. Durango! S. Méndez Arceo, ep. Cuernavaca; E. López, arch. Ja­
lapa; E. Talamás Camandari, ep. Ciudad Juárez; P. P. Tenreiro, ep. Guanare; 
D. Roa, ep. Maracaibo; S. Quezada, ep. Aguascalientes; C. Cabrera Cruz, ep. 
San Luis Potosí; F. Gómez, arch. Antequera; J. Navarrete, arch. Hermosillo; 
C. Isnard, ep. Nova Friburgo; J. Costa Campos, ep. Valenca Bras.; J. Bezerra 
Coutinho, ep. Estancia; W. Battu Wichrowski, ep. tit. Felbes; V. Scherer, arch. 
Porto Alegre; Josephus, arch. Fortaleza; Candido Padin; A. L. de Castro Pinto, 
aux. Rio de Janeiro; W. Calheiros de Nováis, aux. Rio de Janeiro; N. Monte, aux. 
Aracajü; M. Tavares de Araüjo, ep. Caico; Ioseph, ep. Garanhuns; Fernando, 
arch. Goiánia; P. Rolim Loureiro, ep. Mogi das Cruzes; W. L. Schmidt, ep. 
Chapecó; A. Zattera, ep. Pelotas; Gregorio, ep. Joinville; A. Pirovano, ep. tit. 
Adriani; A. González, ep. tit. Metre; A. Lima dos Santos, ep. Ilhéus; O. de 
Oliveira, arch. Mariana; E. Kunz, aux. Porto Alegre; W. Teixeira Vieira, ep. tit. 
Laranda; D. Parodi, ep. tit. Centenaria; A. Pacheco Ribeiro, ep. Barra de Pirai; 
T. Vaquero, ep. Sao Joao da Boa Vista; J. d'Angelo Neto, arch. Pouso Alegre; 
L. Sartori, ep. Santa Maria; B. Bueno Miele, ep. tit. Bararo; D. Picao, coad. 
Santos; R. Roberti, ep. tit. Belali; R. Sarmiento, ep. Ocaña; J. Gazza, ep. tit. 
Circesio; A. Arteaga Yepes; J. Carrizo V., ep. Chitré; I. Arroyo, ep. Tuxpan; 
F. Santiago Benitez, aux. Assunción; R. Arrieta, ep. Tileran; J. Domínguez, ep. 
Matanzas; P. Correa León, ep. Cücuta; M. Santos, ep. Valdivia; L. Proaño, ep. 
Riobamba; V. Maya, prael. nuil. El Oro; B. Pinera C, ep. Temuco; J. Laschi 
González, adm. ap. Concepción in Parag.; S. A. Haro A., ep. Ibarra; A. Zam-
brano Palacios, vic. ap. Canelos; C. Mosquera, arch. Guayaquil; V. Garaygordo-
bil, prael. nuil. Los Rios; R. Caceres, ep. Meló; A. García Rodríguez, vic. ap. 
Tucupida; J. Valle G., aux. Iquique; M. Mendiharat, coad. Salto; A. Maricevich, 
coad. Villarrica; A. Uribe, aux. Cartagena in Col.; A. Duran, ep. San Carlos de 
Ancud; F. Valenzuela, ep. Antofagasta; M. Sánchez, arch. Concepción; E. Ange-
lelli, ep. tit. Listra, aux. Corduba; A. Devoto, ep. Goya; H. Podestá, ep. Avella­
neda; V. Zazpe, ep. Rafaele; J. Medina, ep. tit. Termesso. 

Secretarius generalis: Lego textum VII et ultimae suffragationis sche­
matis de institutione sacerdotali [cf. vol. III, pars VII, pag. 547-549, 
nn. 19-22]. 

Venerabiles Patres, placet, non placet, an placet iuxta modum? 

6 

E X C . M U S P. D. GEORGIUS ANDREAS BECK 
Archiepiscopus Liverpolitanus 

Venerabiles Patres, 

Nomine loquor plurimarum conferentiarum episcopalium et aliorum 
fere 35 Patrum praesertim 1 linguae anglicae. 

Praesens documentum, ut iam notavit exc.mus relator, cum praeviis 
commissionis propositis haud congruit. In principio schema constitutio­
nis de scholis catholicis instructum est; nunc autem brevis declaratio est, 
et quidem valde generalis et inaequalis, de educatione christiana. Haec 
mutatio lugenda aestimamus. 

Tres animadversiones faceré velim. 
1 . Clarius et fortius textus loqui debet de iure naturali parentum 

in iis quae ad filiorum educationem pertinent. Parentes enim ius habent 
liberos educandi secundum propriam conscientiam. In declaratione mentio 
huius iuris prima invenitur tantum in par. 4 textus. Tam fundamentalia 
tamen haec iura sunt ut locum invenire debeant in ipso initio declara­
tionis. Iura parentum in mentem revocare magni momenti practici est, 
duplici quidem ratione: 

a) Nostris temporibus Ecclesia seipsam ostendere debet ut defen-
sorem iurium parentum omnium et non tantum catholicorum — catholi-
corum quidem, sed non tantum catholicorum. 

Ecclesia parentesque catholici minime iura exclusiva sibi vindicant 
condendi et regendi scholas quae dicuntur confessionales. Omnis pater-
familias, omnis parens ius habet ex iustitia naturali liberos suos educandi 
in fide religiosa secundum dictamina propriae conscientiae. Ut optime 
dixit Summus Pontifex Ioannes XXIII, « In parentibus vero potissimurn 
ius residet alendi et educandi filios » ...2. Ideoque si circumstantiae 
practicae favent, parentes in hunc finem ab auctoritate publica adiuvan-
tur. Valde exopto ut par. 6 schematis praevii de scholis catholicis in 
nostra declaratione inseratur. Hic textus ita sonat, « Iura parentum, iu­
stitia distributiva, et ipsum bonum societatis postulant ut communitatis 
pecunia eiusque media vel subsidia ad scholarum substentationem desti-

nata, in omnes scholas quae bono communi nocivae non sint, erogentur, 
absque ulla personarum acceptione vel discrimine ». 

b) Parentes catholici pleno sensu cives sunt. Taxa et vectigalia 
sicut alii concives solvunt. Eorum iura a moderatoribus reipublicae agno-
sci debent. Et de facto — et exemplum valde bonum est3 — in plurimis 
regionibus iura haec saltem ex parte in praxi agnoscuntur ita ut paren-
tes catholici liberos suos scholis catholicis commendare possint con-
scientia tranquilla et sine onere impensae nimis gravis aut inaequalis. 

2. Declarado in par. 7 in ultimis lineis pag. 12 4 recte notat Eccle­
siam consciam esse « proprii iuris scholas libere condendi atque re-
gendi ». Attamen fundamentum huius iuris nullibi explica tur. Nulla 
mentio fit Domini Nostri commissionis apostolis suis et Ecclesiae ut 
omnes homines doceant fidei veritates, « Euntes ergo docete omnes 
gentes ». Haud lucide enunciantur Ecclesiae iura ut societatis perfectae 
praesertim quando agitur de relationibus cum potestate civili. Ex indu­
stria auctorum, sine dubio, haec omissio facta est. Difficile sane videa-
tur iura Ecclesiae vindicare apud eos qui auctoritatem et revelationem 
Christi Domini non accipiunt. Mihi tamen videtur hic magnum defectum 
esse in documento conciliario, et in declaratione de educatione christiana. 

3. Textus ad pag. 13 optime notat verum servitium quod scholae 
catholicae societati in genere praestant. Si scholae catholicae conditae 
non essent, potestati civili onus incumberet alias scholas ex propriis 
suis redditibus condendi. Insuper in scholis nostris educatio moralis et 
religiosa pueris da tur quae in totam societatem bonum influxum exercet. 
Adest hic aliud argumentum pro subsidio [publico 5) scholis catholicis 
praebendo, saltem ex parte, e syngraphis publicis. Argumentum quidem 
non ex iustitia stricta proponitur, sed ex grato animo eorum qui rempu-
blicam dirigunt. Similiter quando gubernatores civiles scholis confessio-
nalibus itaque favent seipsos in praxi fautores esse demonstrant prin-
cipii libertatis religiosae et tolerantiae, etiam erga minoritates.6 

Certum est in mundo huius temporis, in nova dimensione, educatio­
nis universalis, ut notat relatio, valde necessarium fore ut scholae ca­
tholicae fere ubique numero crescant. Instrumentum quidem esse possint 
pretiosissimum illius « aggiornamento » quod veré ratio huius Concilii 
est. Adiumentum etiam offerre possint moderatoribus reipublicae ex 
omni natione et populo. Gratias itaque agere debemus iis moderatoribus 
civilibus qui iam haec beneficia educationis christianae agnoscunt, et 
auxilium pecuniarium scholis catholicis praebent. Apud nos in Anglia, 
sicut et in Scotia, in Hibernia, in Hollandia et in aliis mundi partibus 
gubernatores iura parentum et valorem scholarum confessionalium agno­
scunt. Laeto animo gratias in hac aula ago rectoribus reipublicae nostrae 

in Anglia1 pro adiumentis non solum scholis datis, sed etiam pro insti­
tutis ut dicitur anglice "teacher training colleges" ad educatores catho­
licos seu 8 institutrices et institutores catholicos formandos. Etenim, ut 
optime notat declaratio in ultima paragrapho, gratias máximas agere 
debemus ómnibus institutoribus et institutricibus sacerdotibus, religio­
sis et laicis 9 qui educationem christianam ex pulchra sed mera theoria 
generoso et devoto animo convertunt in aliquid reale et maximae utili-
tatis. In manibus eorum manet efficacitas educationis christianae. Dixi. 

In textu scripto tradito: 1 deest. 2 (Pacem in terris: A.A.S., 1963, 
p. 261). 3 deest. 4 deest. 5 deest. 6 deest. 7 deest. 
8 deest. 9 deest. 

\_Subscripserunt etiam\ N. T. Gilroy; Th. McCabe, ep. Wollongong; J . Too-
hey, ep. Maitland; H. Boyle, ep. Johannesburg; F. Geraldton; L. Goody, ep. Bun-
bury; A. Fox, ep. tit. Rinocorura; J . Jobst, vic. ap. Kimberleys; B. Stewart, ep. 
Sandhurst; M. Beovich, arch. Adelaide; J . Gleeson, arch. tit. Aurusuliana; T. 
Cahill, ep. Cairns; D. Stuyvenberg, ep. tit. Dionisiade; L. Lemay, ep. tit. Agbia; 
J . Mangers, ep. Oslo; J . Rodgers, ep. tit. Sbida; T. Wade, ep. tit. Barbalisso; 
P. Martin, vic. ap. Nova Caledonia; L. Julliard, vic. ap. New Hebrides; M. Dar-
mancier, vic. ap. Wallis and Futuna; G. Pearce, vic. ap. Samoa and Tokelau Islands; 
C. Buswell, ep. Pueblo; J . Heenan, praes. conf. Angliae; A. Fernandes, secr. gen. 
conf. Indiae; R. Guilly, secr. conf. Carribian. 

7 

E X C . M U S P. D. NICOLAUS MARTINUS SCHNEIDERS 
Archiepiscopus Makassarensis 

Nos omnes, Patres venerabiles, per multos annos instructionem et 
educationem in scholis recepimus; omnes nos multum tempus in scam-
nis scholaribus traduximus et forsan vocationem nostram debemus alicui 
institutori pió et apostólico qui nobis viam ostendit. 

Pro nobis missionariis schola non tantum est aliquod opus sociale 
et utilissimum pro societate in qua laboramus, sed etiam et magis est 
opus apostolicum praestantissimum: nonnulli enim iuvenes nondum bap­
tizad, viam veritatis inveniunt et libere sequuntur per educationem quam 
recipiunt in scholis catholicis, et qui de facto baptismum non petunt, 
generatim erga ecclesiam se benévolos et amicos praebent et spiritu chri-
stiano aliquatenus iam imbuuntur. De his patet momentum universale 
huius schematis. 

Nomine episcoporum Conferentiae Indonesiae liceat mihi sequentes 
animadversiones proponere: 

file:///_Subscripserunt

Pag. 11 n. 1, lineis infimis: dicitur quod educatio christiana eo tendit 
ut homines ad perfectionem humanam simul et religiosam perveniant; in 
hac definitione negligitur diligentia et activitas personalis hominis edu­
candi, et ex alia parte nimis dicitur, quia pervenire ad perfectionem non 
videtur possibile in hoc mundo} Proponimus ergo ut dicatur: « Educa­
tio christiana eo tendit ut pueri et iuvenes iuventur et manu ducantur 
in addiscendo sua libértate quam optime uti et ita, semel adulti, eam 
perfectionem humanam simul et religiosam prosequantur, ut mysterio 
Christi Redemptoris participantes » etc., sicut in schema} 

. .} In pag. 12 n. 4 dicitur: « His (nempe parentibus) primum et 
inalienabile officium et ius est filios educandi ideoque scholas libere con-
dendi ». Conclusio haec nulla apposita conditione videtur latius hos. 
Etiam radio et televisio magni sunt momenti in educandis vel, proh 
dolor, corrumpendis iuvenibus et adolescentibus, sed ex hoc non sequi-
tur quod unusquisque et unaquaeque familia 4 ius habet condendi installa-
tiones et emittere programmata radiophonica vel televisionis. 

Iura parentum et familiae suos términos habent propter iura societa­
tis et bonum commune, sicuti de cetero in relatione huius schematis no-
tatur. Etiam experientia docet, quod aliqua supervisio a gubernio civili 
quoad qualificationem institutorum et professorum, programma scholae, 
conditionem hygienicam localitatum e. a. scholis privatis non nocet, sed 
e contra magnopere prodest. 

Immo omnino constat quod nostris temporibus in quibus scholae ne-
cessariae sunt ad reipublicae progressum et ad educationem socialem iu­
ventutis per conversationem cum aliis membris eiusdem societatis, gu-
bernium civile etiam ius habet statuendi conditiones aptas et aequas in 
régimen et moderationem omnium scholarum. His non obstat ius pa­
rentum, quod etiam confitetur declaratio iurium humanorum Nationum 
Unitarum (The declaration of human rights) art. 26, quae sic sonat: 
« parentes primarium ius habent eligendi genus educationis quod filiis 
suis dabitur » (lingua anglica: Parents have a prior right to choose the 
kind of education that shall be given to their children). Quapropter 
proponimus, ut textus allatus sic compleatur: « His enim (parentibus) 
primum et inalienabile officium et ius est filios educandi ideoque scholas 
libere eligendi, etiam condendi observatis tamen 5 conditionibus a guber­
nio civili rationabiliter et iuste statutis, quovis scholae monopolio ex­
cluso ». 

Tándem, Patres venerabiles, concedatis mihi addere aliquam obser­
va tionem nomine aliquorum episcoporum et proprio nomine. 

In variis regionibus catholicis plerique iuvenes educationem catho-
licam recipiunt et non tantum ab institutoribus laicis, sed saepe etiam 

a religiosis et sacerdotibus. Sed revera sic res se habet, quod post edu­
cationem completam, maior pars ex-alumnorum aut in indifferentismum 
cadit, aut totaliter a fide déficit. Si nos 6 iuste affligimur tristitia propter 
tot iuvenes in hoc mundo 7 qui nullam educationem recipiunt, quonam 
dolore non oportet nos vexari propter tam magnam defectionem iuven-
tutis catholicae? 

Quid, Patres venerabiles* prodest schemata theoretica proferre et 
de eis disputare, si nos episcopi, non propter sollicitudinem veré aposto-
licam et pastoralem, viam ostendamus hanc infelicem et miseram situa-
tionem in melius mutandi? Proponimus ergo, ut aliqua commissio post-
conciliaris obiectivas et profundas investigationes instituat circa hoc vi-
tium 9 in educatione christiana et remedia opportuna proponat ad eius 
sanationem. Dixi. Gratias. 

In textu scripto tradito: 1 deest. 2 deest. 3 Fere idem valet 
pro pag. 13, a lin. 1 ad 4, ubi dicitur quod alumni eam perfectionem assequan-
tur qua veluti fermentum humanae communitatis efSciantur. Proponimus ut lega-
tur: « in quibus alumni eam formationem humanam simul et christianam asse-
quantur... » etc. 4 deest. 5 deest. 6 deest. 7 deest. 
8 deest. 9 de hoc vitio. 

8 

E X C . M U S P. D. SIMÓN HOA NGUYEN VAN HIEN 
Episcopus Dalatensis 

Venerabiles Patres, 

Velim loqui de scholis catholicis in locis missionum.1 « Veni ut vitam 
habeant et abundantius habeant », ait Dominus ...2 Ecclesiae missio est 
Christum mundo annuntiare, communicare et in cordibus fidelium con­
servare. 

Mihi tamen 3 videtur quod in schemate propositionum de educatione 
catholica, magis attenditur ad scholas in regionibus iam evangelizatis et 
non satis in luce 4 ponitur quaestio de scholis in locis missionum in qui­
bus christifideles sunt tantum in minoritate. 

I. Facía. Ad societatem promovendam, ad mundum profanum Deo 
consecrandum, ad evangelium apud infideles propagandum, ad fidem in 
fidelibus conservandam, uno verbo ad omnia in Christo instauranda, in 
locis missionum, schola catholica est médium efficacissimum apostolatus. 
Etenim mediante schola christiana, multae familiae attingi possunt, qua-
rum parentes, praesertim in Asia christianam moralem doctrinam in ho-

nore habentes, filios suos scholis catholicis educandos committere prae-
ferunt, máxime quando directores et magistri sunt sacerdotes et religiosi 
laici totaliter huic operi dediti et quarum filii, omni sub respectu edu­
cad, ...5 quasi in ambitu familiari, sese sentiunt in dies crescere sub pa­
terna magistrorum vigilantia, in fraterna communione cum condiscipulis. 

Praeter materias ab officiali programmate obligatas, religiosa instruc-
tio non negligitur. Talis tamen instructio traditur diversimode iuxta con-
ditiones psychologico-politicas cuiusque regionis. 

a) In regionibus ubi doctrina moralis christiana magni aestimatur 
et parentes minime timent quin eorum filii sint in religione catholica in-
structi, sicut in nostra regione 6 Vietnam, catechismus ómnibus alumnis 
explicatur, modo quidem summario pro non christianis, facta tamen li­
bértate pro iis qui ad eam lectionem venire nolint vel quorum parentes 
hoc renuant. 

Notandum est quod in aliquibus casibus alumni non christiani pro­
testad sunt contra discriminationem in hac materia inter catholicos 
et non catholicos atque saepe saepius in nostris scholis7 non-christiani 
primum praemium tulerunt in instructione religiosa. 

Praeterea cultus liturgicus bene exercitus cui libenter assistunt cum 
suis parentibus, non parvum influxum beneficum in eis producit. 

b) Ubi tamen adest religio nationalis alia quam christiana ac 
simul agnoscitur libertas religiosa, in nostris scholis, datur instructio reli­
giosa pro catholicis obligatoria, sed ...8 facultativa pro aliis; non desunt 
tamen non christiani qui libenter ei assistunt, sive propter sympathiam 
sive propter curiositatem, sive propter religiosum sensum ...9 Porro in 
hac materia distribuenda, doctrina catholica non christianis praesentatur 
non ut dogma accipiendum sed ut fundamentum vitae moralis ac obiectum 
utilis cognitionis. 

c) Quando vero politica conditio non sinit, iam non traditur doc­
trina christiana sed vitae moralis regula principiis christianis inspirata in 
materia cívica et sociali. Ómnibus in circumstantiis, educatio christiana 
in nostris scholis distributa bonis exemplis in abnegationis spiritu ma­
gistrorum máxime religiosorum fulcita, semper magni aestimatur ac pro-
fundam bonamque impressionem in alumnis producit. 

I I . Efectus. a) Iuvenes hodierni ad veritatem anhelantes, gustum de 
re religiosa omnino non amittunt; exigunt tamen ut veritates praesertim 
religiosae, eis apto modo vivide praesententur. Et quod in iuventute didi-
scunt, tenacius retiñere solent. 

Quotannis aliqui alumni adulti, apud nos 1 0 cum parentum licentia, 
ad baptismum accedunt11; multi alii non baptizati facti sunt tamen 12 

25 

hominum piscatores ac baptizatores; fere omnes christianismum bene 
cognoscentes, erga Religionem sympathiam nutriunt et per totam vitam 
contra detractores eam defendunt. 

b) Mediantibus filiis alumnis, faciliores et frequentiores contac-
tus cum eorum parentibus ac amicis obtineri possunt. 

c) Cum nostri ex-alumni in variis officiis tum publicis tum pri-
vatis inserviunt, doctrina socialis Ecclesiae iam antea in scholis discita et 
postea in colloquiis clarius expósita, efficacius in societate civili propa­
ga tur. 

I I I . Vota. Quanta sit utilitas et efficacitas scholarum christianarum 
in locis missionum, nemo non videt. Ad Dei maiorem gloriam, ad anima­
rum salutem, ad societatum promotionem optamus ut 

1. in terris missionum, multiplicentur scholae catholicae gradus 
elementaris et secundarii. 

2. In centris cuiusque regionis et nationis, condantur scholae nor­
males ad bene formandos magistros authoctonos praesertim in materiis 
religiosa, paedagogica, sociali, histórica et philosophica. 

3. Ad religionem docendam, optimi magistri deputentur contra 
ordinariam praxim qua instructio religiosa saepe committebatur magistris 
minus habentibus vel senio affectis, ad aliud inutüibus.3 

4. Experientia constat scholas directas a Religiosis laicis docenti-
bus magnam aestimationem apud gentes non christianas acquisisse. Sed 
proh dolor! Eorum vocationes religiosae in dies decrescunt. In Concilii 
schematibus nihil speciale de eis agitur. Utinam in schematibus de religio­
sis et de educatione christiana, specialis de eis mentio habeatur cum laude 
ac omine ut hae vocationes totaliter educationi iuventutis deditae in dies 
multiplicentur. Dixi. Gratias. 

In textu scripto tradito: 1 deest. 2 « Haec est vita aeterna ut cognoscant 
Te solum Deum et quem misisti Iesum Christum ». 3 deest. 4 lucem. 
5 sive intellectuali, sive corporali, sive morali, sive religioso. 6 deest. 
7 deest. 8 omnino. 9 Ad hanc bonam dispositionem illustrandam, 
praesto sit exemplum nuper datum Bangkok Thailandiae: Candidatus quídam ad 
lauream, buddhista religione, ab examinatore interrogatus in qua schola humani­
taria studia fecerit, respondit se fuisse in scholis Fratrum S. Gabrielis, ibi tamen 
non frequentasse instructionem religiosam catholicam. « Stultus fuisti, ait exami-
nator, quia bonam occasionem cognoscendi christianismum nactus eam non arri-
puisti ». 1 0 deest. 11 admittuntur. 1 2 deest. 1 3 deest. 

E X C . M U S P. D. PAULUS MUÑOZ-VEGA 

Episcopus tit. Ceramensis, coad. s.d. Quitensis 

Venerabiles PP. Conciliares, 

In mundo huius temporis tria eminent facta in campo educationis 1 

quae vitam et missionem Ecclesiae modo transcendenti afficiunt et quae 
proinde a Concilio modo eorum gravitati proportionato tractari debent. 

1 factum: momentum et influxus decisivi quos nostra aetas tribuit 
educationi in ordine ad evolutionem socialem et politicam mundi. 
Omnes populi, sive2 in ápice ...3 prosperitatis oeconomicae sive4 in via 
promotionis, progressum futurum veré authenticum spectant praepri-
mis ab educatione in omni suo gradu. 

2 factum: tendentia Status moderni ad monopolium scholae et edu­
cationis, ex quo provenit ut novae adolescentium et iuvenum catholico­
rum generationes, deficiente ipsa basi educationis christianae, subeant 
pericula religiosa et moralia maiora quam antea. Sat universaliter erró­
nea conceptio circa originem et naturam iurium educationis et scholae 
duxit opinionem publicam, etiam in nationibus traditionis catholicae, 
ad convictionem de primatu iurium Status prae ipsa familia. 

3 factum: Tendentia mundi intellectualis hodierni ad fulciendum 
divortium absolutum inter religionem et scientiam, seu ad excludendum 
ab altiori conceptione scientiae omnem possibilem accessum ad transcen-
dentiam divinam, ex quo provenit progrediens dechristianizatio cul-
turae. Institutio universitaria5 sub influxu marxismi-leninismi duda in 
aliquibus nationibus intendit6 fidem christianam ex consortio civili eli­
minare potissimum cultu scientiae atheae. 

Si haec facta prae oculis habeantur et in tota sua gravitate sentian-
tur, facile erit intueri quatuor adesse pro Ecclesia in re educationali 
gravissima problemata. 

1. Quaestio de recte formanda conscientia populi Dei in iis quae 
spectant ad officia et iura educationis christianae. 

2. Necessitas vindicandi in mundo hodierno libertatem scholae 
tamquam unam e praecipuis libertatibus civilibus quae in iuribus ina-
lienabilibus personae humanae fundantur, et sine qua ipsa libertas reli­
giosa in discrimen poneretur ineluctabiliter. 

3. Necessitas « instaurandi in Christo » scientiam modernam, seu 
necessitas actionis culturalis vi cuius mens christiana sit praesens in 

hodierna Universitate et in inceptis quibus disciplinae scientificae altius 
progrediuntur. 

4 problema. Consequenter necessitas renovandi et aptandi ratio-
nem studiorum praesertim in disciplinis theologicis et philosophicis, 
ut ...7 magistros et viros doctos praeparent qui huic magnae instaurationi 
incumbant. 

Haec principaliora problemata tanti ponderis sunt ut documentum 
requirant, ut mihi videtur* ex parte Concilii maioris roboris et efficaci-
tatis quam praesens schema. Etsi enim actualis eius redactio non pauca 
bona elementa retinuerit ex laboriosa tractatione schematum praeceden-
tium, nihilominus propter successivas reductiones, quae commissio per­
eceré dehuit, nimis extenuatus est textus in partibus valde praecipuis 9 

propter excessivam simplificationem. 
Exemplum talis simplificationis habetur v. g. in n. 10, in quo sermo 

est de Universitatibus studiorum ecclesiasticorum. In re tanti momenti 
qualis est haec de necessaria scientiarum sacrarum promotione et Facul-
tatum ecclesiasticarum renovatione, nostrum schema tria haec proferí 
asserta: a) Ecclesiam mulíum amare scienlias sacras eí velle uí Universi-
laíes eas impense promoveanl; b) Ecclesiam mulíum ex earum progressu 
speclare; c) Leges Faculíatum ecclesiasticarum esse opporíune recogno-
scendas. Tria assería, uí constat, prorsus 1 0 triía. Quamnam efficaciam 
possunl habere ad sludia ecelesiasíica universilaria evehenda ipsisque 
infundendam illam adapíaíam renovalionem quam exiguní magnae quae-
síiones quas praesens Concilium prae oculis habeí? 

Reapse problemaía huius schematis nequeunt solvi hac ratione. Id-
circo meam fació propositionem quae postulal uí posí hoc Concilium 
efformeíur ampia commissio cui hic íaníus labor concredalur. Ai eíiam 
in hoc casu, opus esí ut declaratio ..." praepareíur mullo plenior el con-
gruentior quam praesens. 

Pro futura eius redaclione haec suggerenda habemus. 
1. Optimum est ut in schemale non íanium de scholis catholicis 

perlracleíur, sed ampliori visione quaestio integra de educatione chri­
stiana. Evidens est Ecclesiam sollicitam esse deberé non solum de ado-
lescentibus et iuvenibus quibus in propriis scholis christianam educa­
tionem impertiré possit, sed aequali malerna cura de ceteris ómnibus 
suis filiis qui in scholis staíalibus educaníur. 

Cum haec sil longe maior pars adolescentium, opus est aggredi 
strenue quaestionem de novis viis et mediis quibus Ecclesia ius suum 
et officium providendi christianae eorum inslitutioni efficaciter explere 12 

valeat. 

2. Schema tradere debet veritatem integralem circa libertatem scho­
lae ita ut conscientiae, etiam catholicorum, plenius illuminentur. Constat 
enim catholicos periculose 1 3 dividi circa hanc quaestionem. 

Viget in mundo hodierno quaedam opinio publica potentissima quae, 
dum ómnibus viribus propugnat libertatem conscientiae ut necessariam 
in societate pluralistica, acerrime contradicit libertati scholae in hac 
eadem societate. Hoc ipso anno, quadam veluti consigna internationali, 
principium de schola laica ab Statu imponenda intensius in pluribus 
nationibus 1 4 propugnatur et actione poli tica sustinetur ...15 

3. In schemate pari sollicitudine exponenda est veritas integralis 
circa missionem 1 6 Ecclesiae quoad educationem et scholas. Clarum sit 
Ecclesiam non exigere nec quaerere privilegia; sed quia educatio spectat 
funditus ad vitam moralem et socialem, competit Ecclesiae in ea partes 
habere vi suae constitutionis 1 7 tum in quantum est societas institutionis 
divinae positivae, tum in quantum est societas humana perfecta atque 
completa ...18 

4. Hoc supposito, schema tradere debet concinne et nervose orien-
tamenta quae requiruntur ad collaborationem Ecclesiae cum auctorita-
tibus civilibus et cum organisationibus nationalibus et internationalibus 
in ordine ad sequen tes fines: eliminatio analphabetismi in mundo ho­
dierno; promotio adaptata educationis mediae gratuitae et educationis 
technicae et professionalis in favorem familiarum tenuioris fortunae; 
promotio educationis universitariae pro iuvenibus bene aptis quin un-
quam obstent discriminationes provenientes ex paupertate, ex stirpe 
vel aliis similibus obstaculis; promotio culturae ad mentem schema­
tis XIII . 

Conduelo. Nova redactio contineat omnia puncta substantiaiia quae 
futurae commissioni necessaria erunt ut ad mentem Concilii labori in-
cumbant apparandi magnum documentum de educatione et institutione 
scientifica praesertim universitaria in Christo instaurandis.19 Dixi. Gratias. 

In textu scripto tradito: 1 deest. 2 quicumque sit status eorum evolu-
tionis oeconomicae. 3 videlicet. 4 aut. 5 Universitates. 
6 positae intendunt. 7 Universitates nostrae. 8 deest. 9 appa­
ret nihilominus nimis extenuata. 1 0 patet, omnino. 11 conciliaris. 
1 2 exercere. 1 3 magis magisque. 1 4 deest. 1 5 Haec situatio pe-
riculis plena est in pluribus nationibus pro ipsa applicatione declarationis de iure 
ad libertatem religiosam, de qua nostrum Concilium omni attentione agit. Qualis 
enim esse posset libertas religiosa authentica quamdiu absolutismus statalis do-
minetur totum ambitum educationis ope monopolii scholaris?... 1 6 ius et 
officium. 17 missionis. 1 8 Factum dominationis plus minusve absolutae, 

quam Status moderni detinent in institutione adolescentium et in institutione uni­
versitaria, non debet obscurare vera principia circa authentica iura et officia in 
hac re nec illa debiliora reddere in actione pastorali. 1 9 deest. 

Secretar ius generalis: Communico imprimís exitum suffragationis 
sextae et septimae schematis de institutione sacerdotali. 

Suffragatio VI: 
Praesentes votantes 1.960 

Dixerunt placet 1.644 
non placet 8 
placet iuxta modum 307 

Suffragium nullum 1 

Suffragatio séptima et ultima eiusdem schematis: 

Praesentes votantes 1.945 
Dixerunt placet 1.845 

non placet 6 
placet iuxta modum 93 

Votum nullum 1 

Ergo uterque textus est in congregatione generali probatus. Sed 
modi examinabuntur, uti patet. 

Nunc communico vobis, Patres, modum suffragandi textum de edu­
catione catholica quando absoluta fuerit discussio. Fiet imprimís, et 
quidem crastina, si moderatores id statuent, suffragatio praeliminaris. 
Si suffragatio fuerit positiva, transitus fit statim ad has singulas suf­
fragationes. 

I suffragatio comprehendit prooemium et nn. 1, 2, 3. 
I I suffragatio nn. 4, 5, 6. 

I I I suffragatio nn. 7, 8. 

IV suffragatio nn. 9, 10, 11 et conclusionem. 

Et ecce modus suffragandi declarationem de Ecclesiae habitudine ad 
religiones non-christianas, quae fiet feria sexta próxima ... Uti patet, 
quoad schema prius de educatione christiana suffragatio praeliminaris 
fiet per placet et non placet. Deinde singulae suffragationes cum triplici 
formula sólita: placet, non placet, placet iuxta modum ... Quoad decía-

rationem de Ecclesiae habitudine ad religiones non-christianas fient circa 
totum textum duae suffragationes. 

I suffragatio comprehendit prooemium, n. 2 « De diversis religio-
nibus non-christianis », et n. 3 « De Musulmanis ». 

I I vero suffragatio comprehendit n. 4 « De Iudaeis » et n. 5 « De 
fraternitate universali ». 

Hae duae suffragationes fient per placet vel non placet. Habebitur 
deinde tertia suffragatio super integram declarationem per placet, non 
placet et placet iuxta modum. Quod fiet, uti dixi, feria VI próxima. 

Nunc audiatis, Patres, de mandato praesidis et moderatorum. Multi 
Patres hanc instantiam Consilio Praesidentiae exhibuerunt, formula 
diversa sed substantialiter in hunc sensum: « Infrascripti Patres Con­
ciliares reverenter postulant ut concedatur congruum temporis spatium 
ad normam art. 30, § 2, Ordinis Concilii Oecumenici Vaticani II cele-
brandi, ad consilia capienda, maturanda iudicia, et determinanda suf­
fragia circa schema declarationis de libértate religiosa, quippe cum aga-
tur de re maximi momenti doctrinalis et practici necnon textus Patribus 
nuperrime exhibitus ita a priori differat ut reapse textus novus dici 
debeat et proinde ad normam art. 33 eiusdem Ordinis vigentis examini 
subici debeat ante eiusdem textus suffragationem ». Subsequuntur sub-
signationes. 

Porro praeses em.mus ac em.mi moderatores ut rem dirimerent sta-
tuerunt rem remittendam esse congregationi generali. 

Quapropter crastina fiet, antequam praescriptae et praedictae suf­
fragationes circa schema de libértate religiosa fiant, praemittetur suf­
fragatio praeiudicialis an procedendum sit ad suffragationes faciendas. 
Evidenter responsio poterit esse dúplex: placet et non placet. 

Hoc statutum est ab em.mo decano praeside et em.mis moderato­
ribus. Dixi. 

Sed adhuc communicare debeo exitum suffragationis V, nam dicunt 
eam non fuisse publicatam. Sic scribit sub-secretarius; tam multa hodie 
dicta sunt, ut difficile sit meminisse rerum quae dicta fuerint. 

Si legi, bene est; si non legi, prima vice lego. Ergo V suffragationem 
schematis de institutione sacerdotali: 

Praesentes votantes 1.943 
Dixerunt placet 1.618 

non placet 5 
placet iuxta modum 319 

Et suffragium nullum 1 

Adhuc, Patres venerabiles, die 19 huius mensis, nempe crastina, 
ni fallor, hora 17 coram admittentur a Summo Pontífice episcopatus ex 
Spagna, Portogallo, Isole Capo Verde, Mozambico, Angola. Et satis 
superque dixi. 

Moderator: Próxima congregatio generalis erit crastina, hora nona. 
Em.mus P. D . EUGENIUS card. T I S S E R A N T : Reponatur Sacrosanc-

tum Evangelium. 


